
《宝行王正论·出家正行品》云： 

敬信我及嗔，若见及忆持， 

乃至闻我名，愿彼定菩提。 

《教王宝鬘论·僧俗学处品》云： 

愿以见忆我，闻名诸众生， 

不乱住本性，定得圆菩提。 

如同见喜菩萨在世尊前请求一样，但愿有朝一日一切众生目视于我，忆念我

名，甚至仅仅听闻某某名号，也能令诸有情心的垢染得以清净，满心欢喜、无有烦

恼无有烦乱或迷乱，心自然安住本义，踏上无有违缘、顺缘齐全的大乘道，从而很

快就获得绝不退转圆满菩提的境界，如同无量光佛昔日成为法藏比丘时在世间自在

王如来前发愿一样。 

《入行论·受持菩提心品》云： 

若人因见我，生起信憎心， 

愿彼恒成为，成办众利因。 

愿彼毁我者，及余害我者， 

乃至辱我者，皆具菩提缘。 

《佛说无量寿经》云： 

[时法藏比丘摄取二百一十亿诸佛妙土清净之行。如是修已，诣彼佛所，稽首

礼足，绕佛三匝，合掌而住，白言：‘世尊！我已摄取庄严佛土清净之行。’ 

佛告比丘：‘汝今可说，宜知是时。发起悦可一切大众。菩萨闻已，修行此

法，缘致满足无量大愿。’ 

比丘白佛：“唯垂听察，如我所愿，当具说之。 

设我得佛，国有地狱、饿鬼、畜生者，不取正觉。 

设我得佛，国中人天寿终之后复更三恶道者，不取正觉。 

设我得佛，国中人天不悉真金色者，不取正觉。 

设我得佛，国中人天形色不同有好丑者，不取正觉。 

设我得佛，国中人天不悉识宿命，下至知百千亿那由他诸劫事者，不取正觉。 

设我得佛，国中人天不得天眼，下至见百千亿那由他诸佛国者，不取正觉。 

设我得佛，国中人天不得天耳，下至闻百千亿那由他诸佛所说不悉受持者，不

取正觉。 

设我得佛，国中人天不得见他心智，下至知百千亿那由他诸佛国中众生心念

者，不取正觉。 

设我得佛，国中人天不得神足于一念顷，下至不能超过百千亿那由他诸佛国

者，不取正觉。 

设我得佛，国中人天若起想念贪计身者，不取正觉。 

设我得佛，国中人天不住定聚必至灭度者，不取正觉。 

设我得佛，光明有能限量，下至不照百千亿那由他诸佛国者，不取正觉。 

设我得佛，寿命有能限量，下至百千亿那由他劫者，不取正觉。 

设我得佛，国中声闻有能计量，乃至三千大千世界众生缘觉于百千劫悉共计挍

知其数者，不取正觉。 

设我得佛，国中人天寿命无能限量——除其本愿修短自在——若不尔者，不取

正觉。 

设我得佛，国中人天乃至闻有不善名者，不取正觉。 

设我得佛，十方世界无量诸佛不悉咨嗟称我名者，不取正觉。 

设我得佛，十方众生至心信乐欲生我国，乃至十念，若不生者，不取正觉，唯

除五逆、诽谤正法。 

设我得佛，十方众生发菩提心修诸功德，至心发愿欲生我国，临寿终时，假令

不与大众围绕现其人前者，不取正觉。 

设我得佛，十方众生闻我名号、系念我国，殖诸德本、至心回向欲生我国，不

果遂者，不取正觉。 

设我得佛，国中人天不悉成满三十二大人相者，不取正觉。 

设我得佛，他方佛土诸菩萨众来生我国，究竟必至一生补处——除其本愿自在

所化，为众生故，被弘誓铠，积累德本度脱一切；游诸佛国修菩萨行，供养十方诸

佛如来；开化恒沙无量众生，使立无上正真之道；超出常伦诸地之行，现前修习普

贤之德——若不尔者，不取正觉。 

设我得佛，国中菩萨承佛神力供养诸佛，一食之顷不能遍至无量无数亿那由他

诸佛国者，不取正觉。 

设我得佛，国中菩萨在诸佛前现其德本，诸所求欲供养之具若不如意者，不取

正觉。 

设我得佛，国中菩萨不能演说一切智者，不取正觉。 

设我得佛，国中菩萨不得金刚那罗延身者，不取正觉。 

设我得佛，国中人、天、一切万物严净光丽，形色殊特，穷微极妙，无能称

量。其诸众生乃至逮得天眼，有能明了辨其名数者，不取正觉。 

设我得佛，国中菩萨乃至少功德者，不能知见其道场树无量光色高四百万里

者，不取正觉。 

设我得佛，国中菩萨若受读经法，讽诵持说而不得辩才智慧者，不取正觉。 

设我得佛，国中菩萨智慧辩才若可限量者，不取正觉。 

设我得佛，国土清净，皆悉照见十方一切无量无数不可思议诸佛世界，犹如明

镜覩其面像；若不尔者，不取正觉。 

设我得佛，自地以上至于虚空，宫殿、楼观、池流、华树——国土所有一切万

物——皆以无量杂宝百千种香而共合成，严饰奇妙超诸人天，其香普薰十方世界，

菩萨闻者皆修佛行；若不尔者，不取正觉。 

设我得佛，十方无量不可思议诸佛世界众生之类，蒙我光明触其体者，身心柔

软超过人天；若不尔者，不取正觉。 

设我得佛，十方无量不可思议诸佛世界众生之类，闻我名字不得菩萨无生法

忍、诸深总持者，不取正觉。 

设我得佛，十方无量不可思议诸佛世界，其有女人闻我名字，欢喜信乐，发菩

提心，厌恶女身，寿终之后复为女像者，不取正觉。 

设我得佛，十方无量不可思议诸佛世界，诸菩萨众闻我名字，寿终之后常修梵

行至成佛道；若不尔者，不取正觉。 

设我得佛，十方无量不可思议诸佛世界，诸天人民闻我名字，五体投地稽首作

礼，欢喜信乐修菩萨行，诸天世人莫不致敬；若不尔者，不取正觉。 

设我得佛，国中人天欲得衣服随念即至，如佛所赞应法妙服自然在身；若有裁

缝、染治、浣濯者，不取正觉。 

设我得佛，国中人天所受快乐不如漏尽比丘者，不取正觉。 

设我得佛，国中菩萨随意欲见十方无量严净佛土，应时如愿，于宝树中皆悉照

见，犹如明镜覩其面像；若不尔者，不取正觉。 

设我得佛，他方国土诸菩萨众闻我名字，至于得佛，诸根缺陋不具足者，不取

正觉。 

设我得佛，他方国土诸菩萨众闻我名字，皆悉逮得清净解脱三昧，住是三昧一

发意顷，供养无量不可思议诸佛世尊而不失定意；若不尔者，不取正觉。 

设我得佛，他方国土诸菩萨众闻我名字，寿终之后生尊贵家；若不尔者，不取

正觉。 

设我得佛，他方国土诸菩萨众闻我名字，欢喜踊跃，修菩萨行，具足德本；若

不尔者，不取正觉。 

设我得佛，他方国土诸菩萨众闻我名字，皆悉逮得普等三昧，住是三昧至于成

佛，常见无量不可思议一切如来；若不尔者，不取正觉。 

设我得佛，国中菩萨随其志愿，所欲闻法自然得闻；若不尔者，不取正觉。 

设我得佛，他方国土诸菩萨众闻我名字，不即得至不退转者，不取正觉。 

设我得佛，他方国土诸菩萨众闻我名字，不即得至第一、第二、第三法忍，于

诸佛法不能即得不退转者，不取正觉。” 

佛告阿难：尔时，法藏比丘说此愿已，而说颂曰： 

          “我建超世愿，必至无上道，斯愿不满足，誓不成等觉。 

我于无量劫，不为大施主，普济诸贫苦，誓不成等觉。 

我至成佛道，名声超十方，究竟靡不闻，誓不成等觉。 

离欲深正念，净慧修梵行，志求无上道，为诸天人师。 

神力演大光，普照无际土，消除三垢冥，明济众厄难。 

开彼智慧眼，灭此昏盲闇，闭塞诸恶道，通达善趣门。 

 功祚1成满足，威曜朗十方，日月戢2重晖，天光隐不现。 

为众开法藏，广施功德宝，常于大众中，说法师子吼。 

供养一切佛，具足众德本，愿慧悉成满，得为三界雄。 

如佛无量智，通达靡不遍，愿我功德力，等此最胜尊。 

  斯愿若克果，大千应感动，虚空诸天人，当雨珍妙华。” 

佛语阿难：“法藏比丘说此颂已，应时普地六种震动，天雨妙华以散其上，自

然音乐空中赞言：‘决定必成无上正觉。’于是法藏比丘具足修满如是大愿，诚谛

不虚，超出世间深乐寂灭。] 

现在，我们对众生喜爱，断除损害，主要唯一利济他们而发愿，将来，当他人

看见自己时会立即满怀喜悦之情，因此大有益处。如果一门心思放在一己私利而加

害他众，将来谁人也不会喜爱自己，给自他都带来巨大的危害，这是必然规律。 

《净愿经》云： 

我昔依生田，以及能仁田， 

获得诸佛法，无量丰庄稼。 

又如《菩提心释》中云： 

菩提佛心性，善趣与恶趣， 

二种异熟理，依有情当知。 

 
1
 功祚：拼音 gōng zuò，功德福禄。 
2
 戢：拼音 jí，收敛，收藏。 

依赖于信心的对境——三宝，悲心的对境——众生而积累资粮之后与回向发清

净愿相联，这就是大乘道的宗旨。 

《宝行王正论·出家正行品》云： 

愿我得五通，恒随一切生， 

愿我恒能生，众生善及乐。 

《教王宝鬘论·僧俗学处品》云： 

生生世世中，获得五神通， 

愿于诸苍生，恒常行利乐。 

     但愿暂时能实现自他利益必不可缺的神通、神变的行为在生生世世中永不退

失，如影随形的前五种神通无勤当中获得。但愿随时随地唯一利乐一切有情，三门

勤勤恳恳，恒时精进想方设法行利乐之事。 

《大智度论·释毕定品》云： 

［【经】须菩提白佛言： “世尊，云何菩萨摩诃萨行般若波罗蜜时，住

一切法空中，能起神通波罗蜜；住是神通波罗蜜中，到十方如恒河沙等国土

供养现在诸佛，闻诸佛说法，于诸佛所种善根？” 

佛告须菩提：“菩萨摩诃萨行般若波罗蜜时，观是十方如恒河沙等国土皆

空，是国土中诸佛亦性空，但假名字故，诸佛现身所假名字亦空。若十方国

土及诸佛性不空者，空为有偏，以空不偏故，一切法、一切法相空。以是

故，一切法、一切法相空。是故菩萨摩诃萨行般若波罗蜜，用方便力，生神

通波罗蜜；住是神通波罗蜜中，起天眼、天耳、如意足、知他心、宿命智，

知众生生死。若菩萨远离神通波罗蜜，不能得饶益众生，亦不能得阿耨多罗

三藐三菩提。是菩萨摩诃萨神通波罗蜜，是阿耨多罗三藐三菩提利益道。何

以故？用是天眼自见诸善法，亦教他人令得诸善法，于善法亦不著，诸善法

自性空故。空无所著，若著则受味，是空中无有味。是菩萨摩诃萨行般若波

罗蜜时，能生如是天眼；用是天眼观一切法空，见是法空不取相、不作业；

亦为人说是法，亦不得众生相，不得众生名。如是菩萨摩诃萨，用无所得法

故，起神通波罗蜜，用是神通波罗蜜，神通所应作者能作。是菩萨用天眼通

过于人眼，见十方国土；见已，飞到十方，饶益众生。或以布施，或以持

戒，或以忍辱，或以精进，或以禅定，或以智慧，饶益众生；或以三十七助

道法，或以诸禅、解脱、三昧，或以声闻法，或以辟支佛法，或以菩萨法，

或以佛法，饶益众生。为悭者说如是法：‘诸众生，当行布施，贫穷是苦恼

法，贫穷之人自不能益，何能益他？以是故，汝等当勤布施，自身得乐，亦

能令他得乐；莫以贫穷故，共相食啖，不得离三恶道。’为破戒者说法：

‘诸众生，破戒法大苦恼！破戒之人自不能益，何能益他？破戒法受苦果

报，若在地狱、若在饿鬼、若在畜生。汝等堕三恶道中，自不能救，何能救

人？以是故，汝不应随破戒心，死时有悔。’若有共相瞋诤者，说如是法：

‘诸众生，莫共相瞋，瞋乱心人，不顺善法。汝等今共相瞋乱心，或堕地

狱、若饿鬼、畜生中。以是故，汝等不应生一念瞋恚心，何况多！’为懈怠

众生说法，令得精进；散乱众生，令得禅定；愚痴众生，令得智慧，亦如

是。行淫欲者，令观不净；瞋恚者，令观慈心；愚痴众生，令观十二因缘；

行非道众生，令入正道，所谓声闻道、辟支佛道、佛道。为是众生如是说

法：‘汝等所著，是法性空，性空法中不可得著，不著相是空相。’如是，

须菩提，菩萨摩诃萨行般若波罗蜜时，住神通波罗蜜中，为众生作利益。 

“须菩提，菩萨若远离神通，不能随众生意说善法。以是故，须菩提，菩

萨摩诃萨行般若波罗蜜时，应起神通。须菩提，譬如鸟无翅不能高翔，菩萨

无神通，不能随意教化众生。以是故，须菩提，菩萨摩诃萨行般若波罗蜜，

应起诸神通；起诸神通已，若欲饶益众生，随意能益。是菩萨用天眼见如恒

河沙等诸国土，及见是国土中众生；见已，用神通力往到其所，知众生心，

随其所应而为说法：或说布施，或说持戒，或说禅定，乃至或说涅槃法。是

菩萨用天耳，闻二种音声，若人、若非人。用天耳闻十方诸佛所说法，皆能

受持，如所闻法为众生说，或说布施，乃至或说涅槃。是菩萨净他心智，用

他心智知众生心，随其所应而为说法，或说布施，乃至或说涅槃。是菩萨宿

命智，忆念种种本生处，亦自忆、亦忆他人。用是宿命智，念过去在在处

处，诸佛名字及弟子众；有众生信乐宿命者，为现宿命事而为说法，或说布

施，乃至或说涅槃。用如意神通力，到种种无量诸佛国土，供养诸佛，从诸

佛种善根，还来本国。是菩萨漏尽神通智证，用是漏尽神通智证故，为众生

随应说法，或说布施，乃至或说涅槃。如是，须菩提，菩萨摩诃萨行般若波

罗蜜时，应如是起神通！菩萨用修是神通故，随意受身，苦乐不染；譬如佛

所化人，作一切事，苦乐不染。菩萨摩诃萨行般若波罗蜜时，应如是游戏神

通，能净佛国土，成就众生。 

【论】释曰：尔时，须菩提心伏受解，闻是菩萨化身度众生。今问：“世

尊，菩萨云何住一切法空中，能起神通波罗蜜，到十方如恒河沙国土供养

佛、听法，种甚深善根？”善根者，诸陀罗尼、三昧门，无碍解脱之根本 3。

须菩提意：般若波罗蜜性空，云何菩萨安住性空波罗蜜中，能行是神通有

 
3
《大智度论·序品》云：“问曰：以何智能知一切众生心、心数法？答曰：诸佛有无碍解脱，入是解脱

中，能知一切众生心、心数法。诸大菩萨得相似无碍解脱，亦能知一切众生心、心数法。新学菩萨欲得是

大菩萨无碍解脱及佛无碍解脱，以此无碍解脱知一切众生心、心数法；大菩萨欲得佛无碍解脱。” 

法？佛言：“空故能行。所以者何？须菩提，菩萨行般若时，观十方如恒河

沙国土皆空，是国土诸佛亦空 4。” 

问曰：若国土空，佛亦应空，何以别说？ 

答曰：佛以无量阿僧祇劫实功德得是身，能以一足指动十方如恒河沙国

土；又菩萨世世来深爱重佛，不能疾观使空，是故不共国土合说。此中佛自

说因缘：“若十方国土及诸佛不空者，空为有偏，有偏名有空不空处；今实

不偏故，一切法、一切法相空。”菩萨行般若波罗蜜，一切法无碍。以肉眼

观色不通，见上不见下，见前不见后，通见障不见，昼见夜不见；知肉眼力

少故，以方便更求天眼。方便力者，令他界四大来在身中。用天眼义，如先

说。生天耳、如意足、他心智、宿命智，知众生生死所趣等。菩萨若无神

通，不能得饶益众生。何以故？若无神通，云何能令多众生发心？菩萨有神

通，犹尚不能尽令众生发心，何况无？是故神通波罗蜜，是菩萨所行道。菩

萨自见善法，亦令他人得见善法，亦不著是善法。何以故？是法性皆空故。 

问曰：天眼可见色，云何见善法？又言见一切法性空？ 

答曰：因中说果，以天眼见，自见己身及见十方众生，然后用他心智、宿

命智，求其今世、后世善根；是善根及果报，久皆磨灭，磨灭故见空。是善

根皆是有为法无自性，无自性故空，空故不可著，亦不可受味，不可受味故

不著。譬如蝇无处不著，唯不著火焰；众生爱著亦如是，善不善法中皆著，

乃至非有想非无想著故，不能入涅槃，唯不能著般若波罗蜜性空火。所以者

 
4
《回诤论》云： 

若人信于空，彼人信一切， 

若人不信空，彼不信一切。 

何？般若波罗蜜、般若波罗蜜相空。若般若波罗蜜不空，即是味，是可著

处。菩萨住是智慧中，不起有漏业，为众生说法，亦知众生假名不可得；安

住是无所得般若波罗蜜中，而能具足神通事。若菩萨不得是无障碍般若，则

不能得无碍神通。菩萨得是无障碍空神通，飞到十方国土，利益众生，如

《经》中广说：或以布施，或以持戒等，悭者为说布施等。六波罗蜜义，如

此中佛自广说。如此中说譬喻：如鸟无翅不能飞翔，菩萨亦如是，无神通波

罗蜜，不能教化众生。菩萨以天眼见十方国土诸佛及一切众生；以天耳力，

从诸佛闻法；以如意神通力，放大光明，或现水火作种种变化，现奇特事，

令众生发希有尊重心；以他心智力故，知他心心数法所著、所厌，可度、不

可度，是利、是钝，是善根成就、是未成就，如是等知他众生心，摄取善根

成就者。有可度者，以宿命智、生死智，观其本末，何所从来？种何善根？

所好何行？从此终当生何所？何时当得解脱？如是筹量思惟，知可度者过去

业因缘、未来世果报。复以神通力，是人应以恐怖度者，以地狱示之，汝当

生此中；应以欢喜度者，示以天堂；眼见是事，心怀惊怖、欢喜，厌患世

间。尔时，以漏尽神通说漏尽法，众生闻是法，破其著心，以三乘而得涅

槃。譬如白鹤欲取鱼时，筹量进止，不失期会，知其可得，即便取之，终不

空也。菩萨亦如是，以神通力故，观众生本末、应度因缘、国土、时节，知

其信等诸根猛利，诸因缘具足，而为说法，则不空也。是故说：“菩萨离神

通，不能饶益众生，如鸟无翅。”余神力，如佛自说：“以天眼见十方众生

生死，亦知众生心，随意说法。”乃至善修神通力，而为众生受身，不为苦

乐所污。是菩萨于众生中，或为父、或为子、或为师、或为弟子、或为主、

或为奴、或为象马、或为乘象马者、或时富贵力势、或时贫贱，于此诸事，

亦不为染污；譬如佛所化人，作一切事，不染苦乐。一切事者，如先作种种

阿僧祇身度众生。苦乐不染者，乐中不生爱心，苦中不生瞋心，不如生死众

生随处起烦恼。菩萨应如是游戏神通，成就众生，净佛国土。 

问曰：菩萨神通力有所作，何以名游戏？ 

答曰：戏名如幻师种种现变，菩萨神通种种现化，名之为戏。复次，佛法

中三三昧，空名为上行。何以故？似如涅槃无所著，无所得故。诸余行法，

皆名为下下，如小儿。是故说神通力，名为游戏，于成就众生，净佛土中，

最为要用。成就众生，如是中说净佛土共修善根。］ 

《菩提道灯论》云： 

如是勤清淨，菩萨诸律仪，便当能圆满，大菩提资粮。 

福智为自性，资粮圆满因，一切佛共许，为引发神通。 

如鸟未生翼，不能腾虚空，若离神通力，不能利有情。 

具通者日夜，所修诸福德，诸离神通者，百生不能集。 

若欲速圆满，大菩提资粮，要勤修神通，方成非懈怠。 

  若未成就止，不能起神通，为修成止故，应数数策励。 

止支若失坏，即使勤修习，纵然经千载，亦不能得定。 

故当善安住，定资粮品中，所说诸支分，于随一所缘。 

意安住于善，瑜伽若成止，神通亦当成。 


